
TALABALARDA LINGVISTIK 
KOMPETENSIYANI 

RIVOJLANTIRISHNING 
PEDAGOGIK ASOSLARI

Eshbekova Dilnoza Ibraimovna
Jizzax Davlat pedagogika universiteti

Boshlang‘ich ta’lim nazariyasi va amaliyoti kafedrasi o‘qituvchisi

Annotatsiya: Ushbu maqolada talabalarning lingvistik kompetensiyasini shakllantirish masalalari tahlil qilinadi. Til 
ta’limida kommunikativ yondashuvning ahamiyati, interfaol metodlarning samaradorligi hamda zamonaviy pedagogik tex-
nologiyalarning o‘rni yoritilgan. Shuningdek, talabalarni mustaqil fikrlashga o‘rgatish, nutq madaniyatini shakllantirish va 
amaliy mashg‘ulotlar asosida til ko‘nikmalarini takomillashtirish bo‘yicha ilmiy qarashlar bayon etilgan.

Kalit so‘zlar: lingvistik kompetentsiya, kommunikativ yondashuv, nutq faoliyati, interfaol metodlar, pedagogik texnologi-
yalar, til ta’limi, talaba.
Abstract: This article analyzes the issues of students’ linguistic competence formation. The importance of the commu-
nicative approach in language education, the effectiveness of interactive methods and the role of modern pedagogical 
technologies are highlighted. Also, scientific views on teaching students to think independently, formation of speech cul-
ture and improvement of language skills based on practical training are described.

Key words: linguistic competence, communicative approach, speech activity, interactive methods, pedagogical technol-
ogies, language education, student.
Аннотация: В данной статье анализируются вопросы формирования языковой компетентности студентов. Под-
черкивается важность коммуникативного подхода в языковом обучении, эффективность интерактивных методов 
и роль современных педагогических технологий. Также описаны научные взгляды на обучение студентов само-
стоятельному мышлению, формирование речевой культуры и совершенствование языковых навыков на основе 
практических занятий.

Ключевые слова: языковая компетентность, коммуникативный подход, речевая деятельность, интерактивные 
методы, педагогические технологии, языковое образование, студент.

KIRISH
Mustaqil mamlakatimiz oliy ta’lim muassasalarida ta’lim oluvchilarning erkin va mustaqil fikrlash, kundalik 

voqelikka ongli munosabatda bo‘lish, ilmiy tafakkur va dunyoqarash, olamni tasavvur qilish bilan bog‘liq 
zamonaviy va tizimli bilimlarga ega bo‘lish, jahon andozalariga mos, raqobatbardosh pedagogik kadrlarni tayyor-
lash singari masalalar davlat siyosati darajasiga ko‘tarildi. Unga ko‘ra O‘zbekiston Respublikasi Prezidentining 
2019-yil 8-oktabrdagi PF–5847-son Farmonida oliy ta’lim tizimida kompetensiyaviy yondashuvni keng joriy 
etish, talabalarning mustaqil fikrlashi hamda kommunikativ salohiyatini rivojlantirish muhim vazifa sifatida belgi-
langan [1].

Shuningdek, “Yangi O‘zbekistonning taraqqiyot strategiyasi”da ham yoshlarning bilim darajasini oshirish, 
xorijiy tillarni mukammal o‘rgatish va zamonaviy ta’lim texnologiyalarini amaliyotga tatbiq etish masalalariga 
alohida urg‘u berilgan [2]. Bu esa ta’lim jarayonida talabalarning lingvistik kompetentsiyasini shakllantirish zaru-
ratini yanada kuchaytiradi.

MAVZUGA OID ADABIYOTLAR SHARHI
Lingvistik kompetensiya tilshunoslikda eng muhim tushunchalardan biri bo‘lib, u individning til tizimini ichki 

bilim sifatida egallash darajasini bildiradi. Noam Chomsky lingvistik kompetensiyani “til haqidagi ideal bilim” 
sifatida talqin qiladi, ya’ni so‘zlovchining til qoidalarini ong ostida bilishi va ularni cheksiz jumlalar yaratishda 
qo‘llay olishi [6].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

322

2026-yil, iyun, 6(1)-son

Keyinchalik Dell Hymes lingvistik kompetensiya tushunchasini kengaytirib, uni kommunikativ kompeten-
siya bilan boyitadi. Hymes fikricha, tilni bilish faqat grammatik qoidalarga egalik emas, balki uni ijtimoiy kontek-
stda to‘g‘ri qo‘llay olishni ham o‘z ichiga oladi[7].

Lingvistik kompetensiya zamonaviy tilshunoslikda faqat strukturaviy bilim emas, balki ijtimoiy va pragmatik 
omillar bilan uzviy bog‘liq tizim sifatida qaraladi. Shu sababli, u tilni nafaqat “bilish”, balki “qo‘llash va moslash
tirish” qobiliyati sifatida ham tahlil qilinadi. Lingvistik kompetentsiya shaxsning til vositalaridan maqsadga 
muvofiq va savodli foydalanish qobiliyatini ifodalaydi. Mazkur kompetensiya grammatik bilim, lug‘at boyligi, 
talaffuz me’yorlari va nutqiy faoliyatning o‘zaro uyg‘unligi asosida shakllanadi [3, 44-b].

Tilni mukammal egallagan talaba o‘z fikrini erkin ifoda eta oladi, muloqot jarayonida faol ishtirok etadi 
hamda kasbiy faoliyatda samarali kommunikatsiya olib borish imkoniyatiga ega bo‘ladi [4, 39-b].

Pedagogika va tilshunoslikka oid ilmiy tadqiqotlarda lingvistik kompetensiya tushunchasi turlicha talqin 
etiladi. Ayrim olimlar uni grammatik va leksik bilimlarning yig‘indisi sifatida baholasa, boshqalari uni muloqot 
jarayonida til imkoniyatlaridan samarali foydalanish qobiliyati sifatida izohlaydi [5, 52-b]. Lingvistik kompetensiya 
dunyo olimlarining juda ko‘pgina asarlarida til kompetensiyasi deb nomlangan. Har ikkala atama ham bir xil 
ma’noda qo‘llanishi uning sinonimlik xususiyatini ifodalaydi.

Amerikalik tilshunos L.F.Baxmon lingvistik kompetensiya bo‘yicha bir qator mulohazalar bildirgan. Xususan, 
u keng qamrovga ega bo‘lgan mazkur kompetensiyaning tuzilishini o‘rganib, quyidagi komponentlarga ajratadi: 

a)	 grammatik va matn komponentlarni o‘z ichiga olgan tashkiliy kompetensiya;

b)	 sotsiolingvistik kompetensiyani o‘z ichiga olgan pragmatik kompetensiya [8].

Til o‘qitish metodikasiga bag‘ishlangan ilmiy ishlarda kommunikativ yondashuvning samaradorligi alohida 
ta’kidlanadi. Ushbu yondashuv talabalarni dars jarayonining faol ishtirokchisiga aylantiradi, ularning mustaqil 
fikrlash va erkin muloqot qilish ko‘nikmalarini rivojlantiradi. Shuningdek, zamonaviy pedagogik texnologiyalar, 
jumladan, interfaol metodlar, multimedia vositalari va raqamli platformalardan foydalanish ta’lim samaradorligini 
oshirishga xizmat qilishi qayd etilgan. Bu esa talabalarning nutqiy faolligini kuchaytirib, lingvistik kompetensi-
yaning rivojlanishiga ijobiy ta’sir ko‘rsatadi

TADQIQOT METODOLOGIYASI
Tadqiqot davomida tahliliy, qiyosiy va tavsifiy metodlardan foydalanildi. Pedagogika hamda til o‘qitish meto-

dikasiga oid ilmiy manbalar o‘rganilib, ulardagi nazariy qarashlar umumlashtirildi. Bundan tashqari, kommu-
nikativ yondashuv va interfaol metodlarning talabalarning til kompetensiyasiga ta’siri ilmiy jihatdan tahlil qilindi. 
Mazkur tadqiqotda amaliy kuzatish usulidan ham foydalanilib, dars mashg‘ulotlarida qo‘llanilgan zamonaviy 
metodlarning samaradorligi o‘rganildi.

TAHLIL VA NATIJALAR
Tahlillar natijasida shuni ko’rishimiz mumkinki, talabalarning lingvistik kompetensiyasini rivojlantirishda 

kommunikativ muhit muhim ahamiyatga ega. Auditoriyada mustaqil hamda erkin fikr almashish imkoniyati-
ning mavjudligi talabalarni faol muloqotga undaydi va ularning nutqiy faolligini yanada shakllantiradi. Bundan 
tashqari, interfaol metodlardan foydalanish ham samarali natijani beradi. Masalan, “Seven words”, “Debat”, 
“Klaster” va “Rollli o‘yin” kabi metodlar talabalarni mustaqil fikrlashga, o‘z nuqtai nazarini, fikr va mulohazalarini 
asoslab berishga o‘rgatadi. Bunday mashg‘ulotlar jarayonida talabalar nafaqat bilim oladi, balki jamoa bilan 
ishlash va muloqot madaniyatini ham shakllantiradi.

Yana bundan tashqari, ta’lim jarayonida mustaqil ta’lim ham lingvistik kompetensiyaning rivojlanishida 
muhim omillardan biridir. Ilmiy va badiiy adabiyotlarni mutolaa qilish, esse va maqolalar yozish talabalarning 
lug‘at boyligini rivojlantiradi hamda yozma nutqini ham sezilarli darajada rivojlantiradi.

G.Xolboyeva har qanday dars ikki yoqlama jarayon ekanligini, unda ham o‘qituvchi, ham o‘quvchi faoliyati 
asos bo‘lishini hisobga olib, boshlang‘ich sinflarning ona tili darslarida qo‘llanadigan xususiy metodlarni ikki 
guruhga ajratgan:

1.	 O‘qituvchi faoliyati bilan bog‘liq metodlar (bilimlarni tayyor holda bayon etish metodlari, suhbat metodi, 
savol-javob metodi, bilimlarni muammoli yo‘l bilan bayon qilish metodlari kabi).

2.	 O‘quvchi faoliyati bilan bog‘liq metodlar (qayta xotiralash, qisman izlanuvchanlik va izlanishga asoslangan 
metodlar kabi[9].

Pedagogik ta’limda samarali natijalarni ta’minlaydigan omillardan biri - muloqot jarayonidir. Har bir soha 
yo‘nalishlari bo‘yicha bo‘lajak mutaxassislarning o‘z ustida ishlashi, tegishli zaruriy axborot – ma’lumotlar yig‘ishi 
va ulardan samarali foydalanishi uchun bir qator malakalarga ega bo‘lishi zarur. Xususan, o‘zaro muloqotga 

kirishish, o‘zining fikr-mulohazalarini boshqalarga qoniqarli darajada tushuntira olish, ayni chog‘da, ularning 
fikrini ham anglab olish, tushunish, lozim bo‘lganida munozaraga kirishishga ehtiyoj tug‘ilishi va buni amalga 
oshirishi mumkin, albatta. 

Bugungi raqamlashgan davrda axborot-kommunikatsiya texnologiyalarining o‘rni kunsayin oshib bormoqda. 
Elektron platformalar, multimedia vositalari va onlayn resurslardan foydalanish til o‘rganish jarayonini yanada 
qiziqarli va samarali tashkil etishga yordam beradi.

Xulosa o‘rnida shuni aytish mumkinki, lingvistik kompetensiya –uzoq tarixga va nazariyaga ega bo‘lgan, 
muayyan tarixiy bosqichlarni kasbiy o‘tgan keng qamrovli jarayonni o‘z ichiga olgan lisoniy xodisalar jamlan-
masidir. Lingvistik kompetensiyaning o‘z tuzilmasi, prinsiplari, malaka talablari, metodlari, vosita va usullari, 
kommunikativ vazifalari mavjud. 

Shu boizdan alabalarda lingvistik kompetensiyani rivojlantirish zamonaviy ta’limning eng muhim tarkibiy 
qismlaridan biri sanaladi. Talabada til ko‘nikmalari rivojlangan bo’lsa o‘z fikrini ravon ifoda eta oladi, muloqot 
jarayonida faol ishtirok etadi va kasbiy faoliyatda samarali faoliyat yurita oladi. Lingvistik kompetensiyani shakl-
lantirishda kommunikativ yondashuv, interfaol metodlar, mustaqil ta’lim hamda zamonaviy pedagogik texnologi-
yalardan foydalanish yuqori samaradorlik beradi. Shu bois oliy ta’lim muassasalarida til ta’limini tashkil etishda 
innovatsion metodlarga tayanish maqsadga muvofiqdir.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2019-yil 8-oktabrdagi PF–5847-son Farmoni. “O‘zbekiston Respublikasi oliy 

ta’lim tizimini 2030-yilgacha rivojlantirish konsepsiyasini tasdiqlash to‘g‘risida”. 
2.	 O‘zbekiston Respublikasi Prezidentining 2022-yil 28-yanvardagi PF–60-son Farmoni. “2022–2026-yillarga mo‘ljal-

langan Yangi O‘zbekistonning taraqqiyot strategiyasi to‘g‘risida”. 
3.	 Mahmudov N. Til va nutq madaniyati. – Toshkent: O‘qituvchi, 2019. – 156 b. 
4.	 Sayfullayeva R., Mengliyev B. Hozirgi o‘zbek adabiy tili. – Toshkent: Innovatsiya-Ziyo, 2019. – 302 b. 
5.	 Safarova R. Pedagogik kompetensiya va innovatsion texnologiyalar. – Samarqand: Zarafshon, 2021. – 178 b. 
6.	 Chomsky, N. Aspects of the Theory of Syntax (1965).
7.	 Hymes, D. “On Communicative Competence” (1972)
8.	 Джелялов М.З. Формирования лингвиcтичеcкой компетенции учашихcия 7-9 клаccов школ c узбекcким языком 

обучения (на материале cравнительных отношений в cоврешенном руccком языке). Диccертация, Джиззак 
-2024,. 22-23.

9.	 Холбоева Г.А. Бошланғич синфларда она тили ўқитиш методикаси, Тошкент, ИЛМ НУРИ ДПРИНТ.2023.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, iyun, 6(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, iyun, 6(1)-son

2026. №6(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


